Nekroz Morfologiyası
Hüceyrənin ölümü onun zədələnməsinin – hüceyrə alliterasiyasının son nəticəsi olub,əsas etibarilə hipoksiya,işemiya,infeksiya,ekzogen və endogen intoksikasiyalar,immun proseslər nəticəsində inişaf edir.Hüceyrə alliterasiyasının əsas səbəblərinə isə müxtəlif xarakterli fiziki,travmatik,kimyəvi,medikamentoz,infeksion,immunoloji,genetik,metabolik,işemik və s. amillər aiddir.
Hüceyrə ölümünün 2 əsas növü vardır:
1. Nekroz
2. Apoptoz
Canlı orqanizmdə hüceyrə ölümünün 2 ayrı-ayrl növləri olan nekroz və apoptoz orqanizmdə olan həm pataloji,həm də normada gedən proseslərin nəticəsində ola bilər.
Nekroz – patogen amillərin təsiri ilə canlı orqanizmdə hüceyrə və digər toxuma strukturlarının həyat fəaliyyətlərini tamamilə dayandırmaqla ölümünə deyilir.
Nekroz öz inkişafında aşağıdakı morfoloji dəyişikliklər mərhələlərini keçirir:
1.  Paranekroz – nekrozabənzər,lakin geridönən morfoloji dəyişikliklər distrofik dəyişikliklərə deyilir.
2.  Nekrobioz – geridönməyən,yalnız nekrozla nəticələnəcək ağır distrofik dəyişikliklərə deyilir.Buna subletal dəyişikliklər də deyilir.
3. Ölüm – hüceyrə və ya digər morfoloji strukturların öz həyat fəaliyyətini tamamilə dayandırmasına deyilir.
4.  Autoliz – ölmüş hüceyrənin özünün və ya makrofaqların hidrolitik fermentlərin təsiri ilə həmin hüceyrənin və digər morfoloji strukturların dağılmasına deyilir.
Nekrozlaşmış hüceyrəarası maddəyə bəzən qan plazmasından fibrinogen də çıxır və fibrin tellərinə çevrilir.Belə nekroza fibrinoid nekroz da deyilir.Məsələn,revmatik xəstəliklər zamanı arteriolaların divarında və s.
Canlı orqanizmdə hüceyrənin ölümünün nekrozdan başqa daha bir mexanizmi,variantı da mövcuddur.Buna apoptoz deyilir.Apoptoz hüceyrə ölümünün tamamilə başqa bir növü olub,müəyyən genetik proqram əsasında həyata keçirilir.Ona görə də apoptoz bəzən canlı orqanizmdə hüceyrənin genetik kodlaşdırılmış və proqramlaşdırılmış fizioloji ölümü,yaxud da “ömrünü başa vurmuş” hüceyrənin nəzarət altında və şüurlu şəkildə “öz-özünü məhv etməsi” də deyilir.Nekrozdan fərqli olaraq apoptoz bütün toxuma strukturlarında deyil,yalnız ayrı-ayrı hüceyrələrdə baş verir,ətrafında iltihab hüceyrə reaksiyasına səbəb olur.Apoptoz zamanı hüceyrələrin nüvələrində əməlcə xromatinin kondensasiyası,marginasiyası və fraqmentasiyası baş verir;xromatin sonra isə nüvə özü bütövlükdə bir neçə fraqmentlərə bölünür.
Baş vermə səbəblərindən asılı olaraq nekrozun aşağıdakı növləri ayırd edilir.Buna nekrozun etioloji təsnifatı deyilir:
1. Travmatik nekroz – fiziki və mexaniki amillərin təsiri nəticəsində əmələ gəlir.
2.  Toksiki nekroz – bu növ nekro bakterial mənşəli toksinlərin və ya qeyri-bakterial mənşəlli toksiki maddənin təsirindən baş verir.
3.  Trofonevrotik nekroz – sinir trofikasının pozulması nəticəsində toxumalarda meydana çıxan nekroza deyilir.
4.  Allergik nekroz – sensibilizə olunmuş orqanizmdə ləng tipl hiperhəssaslıq reaksiyası şəklində antigen-antitel reaksiyası nəticəsində baş verir.Belə nekroz adətən fibrinoid nekroz olur.
5. Damar mənşəlli nekroz – buna infarkt və ya işemik nekroz və yaxud da antigen nekroz da deyilir.Toxumanın tamamilə qanla təchizatı kəsildikdə baş verir.
Nekrozun əmələgəlmə səbəblərindən və inkişaf şəraitindən,üzv və toxumaların struktur – funksional xüsusiyyətlərindən asılı olaraq nekrozların aşağıdakı 5 kliniki-morfoloji formaları ayırd edilir:
1. Koaqulyasion və ya quru nekroz – zülalların denaturasiyası koaqulyasion istiqamətdə gedir,nekrozlaşmış toxuma kütlələri hidrolitik parçalanmaya məruz qalmır.
2.  Kollikvasion və ya yaş nekroz – leykositlərin və digər hüceyrələrin proteolitik,hidrolitik və s. aktiv lizosomal katalitik fermentlərinin təsiri ilə zədələnmiş toxumalarda meydana çıxır.
3. Qanqrena - ətraf mühit havası ilə bilavasitə və yaxud da anatomik kanallar vasitəsilə təmasda olan toxumaların qara və ya qaramtıl boz rəngli nekrozuna deyilir.Qanqrena nahiyəsinin qara rəngdə olmasının səbəbi hemoqlobinin dəmiri ilə havadakı hidrogen-sulfid arasındakı reaksiya nəticəsində burada dəmir-sulfidin əmələ gəməsidir.
Qanqrenaların 3 növü ayırd edilir:
a) Quru qanqrena - ətraf mühitin havası ilə bilavasitə təmasda olan üzv və toxumalarda,məsələn aşağı və yuxarı ətraflarda meydana çıxır.Havanın təsirindən nekrotik toxuma adi bir fiziki cisim kimi buxarlanmaya məruz qalaraq quruyub bərkiyir.
b) Yaş qanqrena – nekrozlaşmış toxumanın anaerob mikrobların təsirindən şişməsi və ödemləşməsi nəticəsində meydana çıxır.Ən çox hava ilə təmasda olan ağ ciyərdə və bağırsaqlarda,bəzən isə dəridə də meydana çıxır.
c) Yataq yarası – sinirn trofikası pozulmuş və zəifləmiş xəstələrdə mexaniki təzyiqə məruz qalan nahiyələrdə baş verir.
   4. Sekvestr – nekrozun xüsusi növü olub,nekrozlaşmış toxumanın autoliz prosesinə məruz qalması nəticəsində meydana çıxır.
   5. İnfarkt – qan təchizatının kəskin şəkildəpozulması və ya tamamilə kəsilməsi səbəbindən toxumanın ölümünə deyilir.
Xarici ggörünüşünə görə infarktın 2 novü ayırd edilir: ağ və qırmızı infarkt.
a) Ağ infarkt və ya işemik infarkt – kollateral damarları az olan üzvlərdə nekroz sahənin tamamilə qansızlaşması nəticəsində ağ-sarımtıl rəng meydana çıxır. 
b) Qırmızı infarkt və ya hemorraqik infarkt – nekroz sahənin sonradan qanla hopması nəticəsində tünd qırmızı rəng meydana gəlir. Buna venoz durğunluq infarktı da deyilir.

